
ЖАҢАЛЫҚТАР ВЕСТИ

Қазақстандықтар тамыз айында 
қанша күн демалады

Қазақстандықтардың 2024 жылдың тамыз ай-
ында қанша күн демалатыны белгілі болды. Бұл 
туралы Stan.kz ақпарат агенттігі хабарлайды. 

Тамыз айында мем-
лекеттік мерекелер-
ден 30 тамыз-Консти-
туция күні тойланады. 
2024 жылы 30 тамыз 
жұма күніне сәйкес 
келеді.

2024 жылы Консти-
туция күніне арналған демалыс күндері:

- бес күндік жұмыс аптасы үшін 30, 31 тамыз және 
1 қыркүйек демалыс күндері;

- алты күндік жұмыс аптасы үшін 30 тамыз дема-
лыс күні, 31 тамыз жұмыс күні, 1 қыркүйек дема-
лыс күні. 

Проезд в Тургенское ущелье закрыли 
на неопределённый срок

Проезд в Тургенское ущелье закрыли на нео-
пределённый срок, сообщили в администрации 
Иле-Алатауского национального природного 
парка.

О г р а н и ч е н и е 
ввели из-за угрозы 
схода селей. По-
ток может образо-
ваться с моренных 
озёр в бассейне 
реки Тургень. 
Данный текст скопирован с сайта Informburo.kz

«До особого распоряжения ограничен проезд че-
рез экологический пост Тургенского филиала парка 
для авто, отдыхающих и туристов на селеопасные 
участки. Проезд разрешён только заинтересован-
ным государственным службам», – проинформиро-
вали в нацпарке.

Полиция жұмысына кедергі 
келтіргендерге айыппұл салынады

ІІМ мәліметінше, кейінгі кездері БАҚ пен әле-
уметтік желілерде полиция қызметкерлерінен 
жедел-профилактикалық іс-шаралардың өт-
кізілуі туралы құжаттарды талап етіп, олардың 
жұмысына кедергі келтіру сәттері бейнеленген 
видеолар жарияланып жатыр. Осыған байла-
нысты ведомство өкілдері жүргізушілерге үндеу 
жасады, деп хабарлайды Polisia.kz ақпараттық 
медиа-порталы.

 ІІМ әкімшілік 
полиция коми-
тетінің төраға-
сы Қайсар 
С ұ л т а н б а е в -
тың айтуынша, 
«Жол жүрісі 
туралы» заңда 
және Жол жүрісі 

қағидаларында көлік құралын тоқтату кезінде по-
лиция қызметкерлері мен жүргізушілердің іс-қи-
мылының нақты тәртібі айқындалған. Көлікті 
тоқтату кезінде полиция қызметкері өзін таныс-
тырып, қызметтік куәлігін көрсетіп, тоқтату се-
бебін түсіндіруі қажет. «Жүргізуші өз кезегінде 
ішкі істер органдары қызметкерінің заңды та-
лаптарын орындауға міндетті. Ал полиция қыз-
меткері жедел-профилактикалық іс-шараның 
өткізіліп жатқанын растайтын құжаттарды көрсе-
туге міндетті емес. Полиция қызметкерінің заңды 
талаптарын орындамау, қызметтік міндеттерін 
атқару кезінде оның жұмысына кедергі келтіру 
30 айлық есептік көрсеткіш мөлшерінде айыппұл 
салу немесе 15 тәулікке дейін қамауға алу түрін-
дегі әкімшілік жауапкершілікке әкеп соғады», – 
деді ІІМ әкімшілік полиция комитетінің төрағасы 
Қайсар Сұлтанбаев. 

 Аудандық ардагерлер ұйымдарында Аудандық ардагерлер ұйымдарында

БЕЛСЕНДІЛІК БІРЛІККЕ ЖЕТЕЛЕЙДІ 
Райымбек аудандық ардагерлер ұйымының жас ұрпаққа тәлімді 

тәрбие беріп, оларды ұлттық салт-дәстүрді, отбасылық құн-
дылықтарды құрметтеуге, адамгершілікке, имандылыққа баулуда 
жылдық жоспары бойынша тиісті жұмыстарды жүзеге асыруда.

Атап айтсақ, 18 қаңтар күні Нарынқол 
ауылындағы Т. Жанұзақов атындағы орта 
мектепте жоғары сынып ұлдарының әке-
лерімен «Әке көрген оқ жонар» тақыры-
бында дөңгелек үстел өткізілді. Ақпан 
айында Кеңес әскерінің Ауғанстан жері-
нен шығарылғанына 35 жыл толуына 
орай Нарынқол ауылында Ауған соғысы-
ның ардагерлерімен кездесу ұйымдасты-
рылды. Шара соңында Ауған соғысының 
ардагерлеріне аудандық ардагерлер ұй-
ымының Алғыс хаттары тапсырылып, 
бағалы сыйлықтармен марапатталды. 

Ақпан айында Нарынқол ауылындағы 
Б. Соқпақбаев атындағы мектеп-гим-
назияда «Патриотизм - ұлттық рухтың 
асқақ белгісі» тақырыбында ардагерлер 
жоғары сынып оқушыларымен кездесіп, 
нақты деректер келтіре отырып, жас ұр-
паққа елжандылық, отансүйгіштік қаси-
еттер туралы мазмұнды әңгіме айтты.

Сонымен қатар Қақпақ ауылындағы 
«Жәмеңке» орта мектебінде «Ер бала тәр-
биесі – елдің мәселесі» тақырыбында жоға-
ры сынып оқушыларымен дөңгелек үстел 
басындағы кездесуде ер баланы тәрбиеле-
удегі аналардың еңбегі жайлы айтылып, ақ 
жаулықты аналардың ел дамуындағы еле-
улі еңбектерін атап өтіп, батыр аналардың 
қандай құрметке болсын лайық екендігін, 
оларды қадірлеу бүгінгі ұрпақтың мерейлі 
міндеті екенін алға тартты.

 Сәуір айында Қайнар ауылындағы 
«Қайнар» орта мектебінің жоғары сынып 
ұлдарының әкелерімен «Әке - асқар тау» 
тақырыбында дөңгелек үстел өткізілді.

Жергілікті жерлерде ақсақалдар, арда-
герлермен бірлесе отырып жастар тәрби-

есі, ұлттық дәстүрді жаңғырту, мемлекетті 
дамыту жолында жастардың белсенділігін 
арттыру мақсатында 9 сәуір күні облыс-
тық ардагерлер кеңесінің жанынан «Ала-
тау жастары» жастар ұйымы құрылған 

болатын. Осыған байланысты «Алатау 
жастары» жастар ұйымын аудандық арда-
герлер кеңесінің жанынан құру мақсатын-
да жиын өтті. Жиынға ауылдық округ-
терден ақсақалдар, аналар кеңестерінің 
төрайымдары, мешіт имамдары, жастар 
қатысты. Аудандық ардагерлер кеңесінің 
төрағасы Б.Бірбаев «Алатау жастары» 
жастар ұйымының төрағалығына Рай-

ымбек ауданының бұқаралық-спорттық 
іс-шараларды өткізу орталығының дирек-
торы, аудандық мәслихаттың депутаты 
Ғабиден Данияр Дүйсенұрұлын ұсынды. 
Жиналысқа қатысушылар тарапынан ұсы-
ныс бірауыздан қолдау тауып, оны ұйым 
төрағасы болып сайлады.

Сәуір айының соңғы күндері На-
рынқол ауылында 1986 жылы 26 сәуірде 
Украина еліндегі Чернобль атом электр 
станциясында кенеттен болған жарылыс 
адамзат баласына зор қауіп төндіріп, 
экологиялық зардаптар әкелгені белгілі. 
Қазіргі уақытта Райымбек ауданында 
Чернобль апатының зардабын жоюға қа-
тысқан 13 жауынгер-ардагер бар. Отан 

алдындағы әскери борышын өтеу мін-
деті осынау апатты аймаққа тап келген 
ардагерлерімізбен бүгін аудан әкімі Дүй-
сенбаев Берік Фатықұлының дәстүрлі 
кездесуі өтті. Кездесуде Чернобыль ар-

дагерлеріне аудан әкімінің Алғыс хаты 
тапсырылды. Сонымен қатар кездесуде 
аудандық мәслихаттың төрағасы Мүсір-
баев Самат Сартаубайұлы, аудандық 
ардагерлер кеңесінің төрағасы Бірбаев 
Бекболат Ибраймұлы сөз сөйлеп, Алғыс 
хаттар табыстады.

Маусымда «Отанды қорғау-абыройлы 
борыш» тақырыбында шара өтті. Шараға 
аудандық ақсақалдар кеңесінің төрағасы 
Бекболат Ыбырайымұлы Бірбаев, Ауған 
соғысының ардагері Берік Қасымханұлы, 
Таулы Қарабах соғысының ардагері Тур-
диев Бекболат Әбдірәсілұлы және аудан-
да әскери борышын өтеп жүрген азамат-
тар қатысты. 

Аудандағы зейнеткерлердің басын 
құрайтын аудан елді мекендерінде 20 зей-
неткер-ардагерлердің бастауыш ұйымда-
ры жыл сайын есеп беру жиналыстарын 
өткізеді. Ауылдық әкімдіктер, мектеп ди-
рекцияларының сан алуан жұмыстарына 
қолғабыс тигізіп жүрген бұқаралық ұйым-
ның беделдісі де осы ұйымдар екені анық. 

Ұйым төрағалары ауылдың ең құрмет-
ті де беделді азаматтарымен толығуда. 
Ауылдың санқилы тауқыметін жоғарғы 
органдарға, депутаттарға осы ұйым бас-

шылары арқылы жеткізіп жүреді. Арда-
герлердің белсенділігі үнемі елді бірлік-
ке, татулыққа шақырып отырады.

Ауыл ажарын ашу, көше комитеттері-
нен бастап, көшенің тазалығын, көгал-
дандыру, көркейту, мал бадасын шығару, 
шөп шабыс науқанын, көктемгі егіс, күз-
гі орақ, мал қыстату мәселелерінің бар-
лығына ардагерлер, ақсақалдар жоғары 
белсенділікпен қатысады. Сондықтан бо-
лар, ауыл әкімдері осындай мәселелердің 
бәріне ақсақалдардың көмегіне сүйенеді.

Ауданның 22 мектебінде ардагер ұс-
таздардың бастауыш ұйымы құрылған. 
Оның мақсаты-тәжірибесі мол ардагер ұс-
таздарды 30-40 жыл істеген өз мектептері-
нен қол үздірмеу, мектептің оқу тәрбие 
жоспарларын қолғабыс тигізу. Осы тұрғы-
да ардагер ұстаздар жас мұғалімдердің 
сабағына кіріп, тәрбие жоспарларын жа-
сауға, сыныптан тыс тәрбие сағаттары-
на қатысып, тәрбиесі қиын балалардың 
ата-анасына ықпал етуге, жетім, жарты-
лай жетім, көп балалы отбасыларына қор 
құрып, ақша жинап, форма, оқу құралда-
рын алып беруге көмектесуде. 

Ауданда ақсақалдар, әжелер, әйелдер, 
аналар, жастар кеңестері жұмыс жасай-
ды. Аудандық ардагерлер кеңесінің ұсы-
нысының негізінде елді мекендерден 
жігіт ағалары сайланды. Ауруханаларда 
«ардагерлер бөлмесі» жабдықталған. 

 Аудандағы ардагерлер кеңесі алдағы 
уақытта да жоспарға сай жұмыстар атқа-
ратын болады. 

Б.БІРБАЕВ, 
Райымбек аудандық ардагерлер 

алқасының төрағасы.

БҮГІНГІ САННАН ОҚИТЫНДАРЫҢЫЗ:

ЕСІМДЕРІ ЕЛ ЕСІНДЕ

 2-бет

ДЕСАНТНИКИ 
ОТМЕТИЛИ ПРАЗДНИК

2 -бет

АРДАГЕРЛЕР ҚОСҚАН 
ҮЛЕС МОЛ

 3-бет

АЙБЫННЫҢ АБЫРОЙЫ

4-бет

 Жақсылықов Шыныбек Көшер-
байұлы (майданда Бек деп атаған 
екен) 1917 жылы Еңбекшіқазақ ауда-
ны (қазіргі Талғар ауданы), Белбұлақ 
ауылында дүниеге келген. Әкесі 
Көшербай-өз заманының бай-бағы-
ланы болған кісі. Шыныбек Көшер-
байұлының өмірлік жолы Қазан төң-
керісі, Азаматтық соғыс, КСРО-ның 
құрылуы, ауыл шаруашылығының 
ұжымдастырылуы, Сталинның бай-
ларды қудалау, мүлкін тәркілеу, ре-
прессия саясаты, Ұлы Отан соғысы, 
тың игеру, кеңес өкіметінің құлдыра-
уы, Қазақ елінің тәуелсіздігі сияқты 
тарихи кезеңдермен байланысты 
болған. Шынықұл деген ағасы болған. 
Әпкесі Қызжан осы ауылдың қара-
пайым тұрғыны Құралбай деген кісіге 
ұзатылып, отбасын құрды.

Сталиндік репрессия саясатының 
құрбаны болған Көшербай атаның от-
басы камауға алынып, түн жамылып 
абақтыға айдалған кезде, Шыныбек 
атаның әпкесі Қызжан бауырларымды 
құтқарып қаламын деген ниетпен атқа 
мініп, жақындарының Алматыдағы 
қай түрмеге қамалғанын білу үшін 
оларды алып кеткен әскерді сырттай 
бақылайды. Артынан ауылға келіп, 
Шыныбек менің балам деген құжат 
жасатып (Жақсылықов Бек), атамы-
зды абақтыдан алып шығады, бауы-
рына басып өсіреді, жетілдіреді. Сол 
сұрапыл саясатта Шыныбек атамыз-
дың әкесі де, анасы да Алатаудың бөк-
терінде атылып кеткен екен... 

Өсіп жетілген Шыныбек 1936 
жылы Калинин атындағы (қазіргі Тұз-
дыбастау) колхозға мүше болды. 

1938 жылы Қызыл әскер қатары-

на шақырылды. 1941 жылдың мау-
сымында әскерден қайтарылуы ке-
рек болған, бірақ, Ұлы Отан соғысы 
басталып кетіп, соғысты Белорусия-
ның Брест қаласында қарсы алды. 

1941 жылдың 25-ші қыркүйегін-
де аяусыз қантөгісте жараланған. 
Ұзақ әрі қажырлы түрде емделіп, 
1942 жылы Қызыл әскер қатарында 
қайтадан сап түзеп, Отан үшін фа-
шистермен соғысуды 117 атқыштар 
дивизиясының 275 атқыштар пол-
кында жалғастырады. Соғыс жыл-
дары көрсеткен ерлігі мен тапқыр-
лығының арқасында туған ауылына 
қысқа мерзімді демалысқа жіберіл-
ген. Сол демалыс кезінде Алматыда, 
болашақ жары, журналист Нүри-
ла деген қызбен танысады. 1944 
жылдың 28-ші тамызында соғыс 
алаңында тағы да жарақаттанып, 
контузия алған. Жарақатын емдеп 
қайтадан сапқа тұрды. «Ерлігі үшін» 
медалімен, II дәрежелі Отан соғысы 
орденімен және Қызыл Жұлдыз ор-
денімен марапатталған,

Берлинде соғысты аяқтаған, бірақ, 
бөлім қолбасшысының бұйрығымен 
оны қаланың комендатурасында 
дұшпандардың арандатушылығынан 
қорғап, бәрін ретке келтіру үшін қал-
дырған. Ұлы Отан соғысына қатысқа-
ны үшін алты үкімет марапатын алған, 
сондай-ақ, бұйрық бойынша Жоға-
ры Қолбасшы Сталин 10 рет, әскери 
бөлім қолбасшысы 12 рет алғыс жа-
риялаған. 

Соғыстан кейінгі жылдарда ұзақ 
уақыт жақын араласып, отбасылық 
дос болған атамыздың қарулас досы, 
Зырьянның тұрғыны, капитан Боль-

шаков келесідей естелікпен бөліскен 
еді:

«Бек, а ты помнишь под Варшавой 
на хуторе как ты всю батарею накор-
мил, напоил и в баню сводил...» деп, 
әңгімесін ары қарай жалғастырды: 
«Представляешь, мы с большими по-
терями освобождали Польшу от фа-
шистов и вот нас разместили на хуто-
ре под Варшавой на короткий отдых. 
Встретили хуторяне нас не совсем 
гостеприимно, ни еды, ни бани, воду 
не выпросишь, хотя пайки у нас были, 
но все же хотелось домашней горя-
чей еды. И вот Бек подзывает хозяй-
ку избы и говорит ей: А давай я тебе 
погадаю... Собрал 41 камушек, рас-
стелил полотенце и раскинул на нем 

свои камушки и говорит хозяйка «Зав-
тра твой муж вернется», а она только 
ухмыльнулась, а наутро вся сияющая, 
подзывает Бека к накрытому столу, 
муженек то ее в аккурат прибыл на-
утро, и тут началось… все хуторяне 
рванули гадать, кто яиц, кто хлеба, кто 
баню натопил, вот так батарея отдох-
нула перед следующими боями. Ви-
димо Аллах нам тогда помог, и с его 
помощью так случилось, что муж ее 
вернулся на следующий день. Шум 
поднялся в том селе, народ повалил, в 
надежде, что кумалаки расскажут хо-
рошие новости об их родных и близ-
ких. Так мы накормили целый взвод».

1946 жылдың ақпанында әскерден 

қайтарылған. Үйде оны мамандығы 
педагог, Мұхтар Әуезовтің шәкірті, 
қалыңдығы Омарова Нұрилә күтіп 
отырған болатын. Екеуі бірігіп, туған 
колхозын қалпына келтіріп, өркенде-
ту жұмыстарына белсене қатысады. 
Білім керек болған соң, ол колхоздың 
жіберуімен селхозтехникумда «агро-
номия» мамандығы бойынша оқуын 
бастайды, кейін оқуды зооветеринар 
институтында жалғастырып, оны сәт-
ті тәмамдайды. Бригадирден бастап 
басшылық қызметке дейін қай бөлім-
де жұмыс істесе де, соғыста алған 
жарақаты мазалағанына қарамастан, 
өзіне қанша ауыр соқса да, адамдар-
ды төзімді, еңбекқор болуға үйретіп, 
оларға өзінің энергиясымен күш беріп 
отырған. 

МТФ меңгерушісі болып жұмыс 
істеген кезінде және соңғы жылдары 
зоотехник-генетик қызметін атқарған-

да, асыл тұқымды мал өсіру ісіне 
ерен еңбек сіңірді. Өзінің білімі мен 
тәжірибесін жас мамандарға үйретіп, 
көптеген ізбасар шәкіртерін артынан 
ерткен, олар оны зор алғыспен жиі-
жиі еске алады. Омарова Нұрилә еке-
уінің некесінен үш бала дүниеге кел-
ген. Ұлы Қанат және қыздары Бибінұр 
мен Роза, олардан 8 немере тараған. 
Атамыз 2003 жылдың 16 желтоқса-
нында, 86 жасында өмірден озды.

Тағы бір ардагеріміздің есімі- 
Станбақ  Күшікбайұлы. 1922 жылы 
15-ші қаңтарда  туылған.

Отан соғысының ардагері Москва 
түбіндегі қанды шайқаста  ауыр жа-
рақат алып, бір жылдай  госпитальда 

жатты. Жарақаты  ауыр болғанан кейін 
әскерден демобилизацияландыралған. 
Әскерден кейін ауылға  келіп, әр  түр-
лі жұмыс істеген. Еңбекпен  көзге 
түскеннен кейін «Калинин» колхозы-
ның бірінші  бригадасын басқарады.

Ол кісі өз бригадасымен  тал, алма 
ағашын, жүзім егіп, ауылдың атағын 
шығарады. Олар атақты  Алматының 
аппортын,  титовка екті. Сол кезде 
«Станбақтың бағы» деп аталатын ол 
бригада.

Жұбайы Батимамен үш ұл, төрт 
қыз өсіріп, тәрбиеледі. 

Станбақ Күшікбайұлы  1971 жыл-
дың 18-ші мамырында қырық тоғыз 
жасында дүниеден озды. 

Ауыл ардагерінің тағы бірі-Тәліп 
Алдабергенұлы. Ол кісі 1892 жылы  
Түркістан облысы Созақ ауданының 
Шу ауылында дүниеге  келген. 

Кейін  Іле  ауданының Шелекемір 
ауылында өмір сүріп, еңбек еткен. 

1941 жылы  Ұлы  Отан  соғысы 
басталды. Сол жылы желтоқсан ай-
ында фашистермен шайқасуға Ота-
нымызды қорғауға соғысқа аттанды. 
937 дивизияның құрамында  советтік 
Заполярияні қорғады.

Беларусия, Польшада шайқасты, 
одан ары Германияда, Эльбаға дейін 
неміс фашистерін куып барды.

1945 жылы Совет елі жеңіске 
жетіп, июль айында  Тәліп Алдабер-
генұлы елге қайтып келді.  Соғысты 
басынан аяғына  дейін қатысқан ол 
«За  отвагу», «За  оборону Советского  
Заполярия», «За Победу над Германи-
ей», «30 лет Победы», «40 лет Побе-
ды» медальдарымен және «Ұлы Отан 
соғысының» І дәрежелі орденімен ма-
рапатталды.

1970 жылдан  бастап  Калинин 
атындағы  колхозда өмір сүрді. 1986 
жылы 14 қазанда  Тәліп Алдабер-
генұлы атамыз  94 жасында  дүниеден 
өтті.

Қанды қырғынды көрген аға ұрпақ 
өкілдерінің ерлік жолдары мен бейбіт 
өмірдегі өнегелі істерін халық ұмыт-
пайды.

Ауған ҚЫПШАҚОВ, 
Алатау ардагерлері кеңесінің, 

Алаш билері кеңесінің мүшесі,
 Тұздыбастау ауыл ақсақалдары 

кеңесі төрағасының орынбасары.
Талғар ауданы.

ЕСІМДЕРІ ЕЛ ЕСІНДЕЕСІМДЕРІ ЕЛ ЕСІНДЕ

Именно в этот день в 2000 году 
Указом Президента страны в Воо-
руженных Силах Республики Ка-
захстан были созданы Мобильные 
силы, которые в дальнейшем ре-
формированы в Аэромобильные 
войска, а с 2017 года обрели совре-
менную структуру и преобразова-
ны в Десантно-штурмовые войска.

Гостями мероприятия стали вои-
ны-афганцы, ветераны боевых кон-
фликтов на Таджикско-Афганской 
границе, ветераны ВС РК, жители 
Алматинской области и города Қо-
наев. На плацу части был построен 
личный состав, ощущалась празд-
ничная атмосфера. После поднятия 
Государственного Флага и 
исполнения Государствен-
ного Гимна Республики 
Казахстан митинг открыл 
командир части гвардии 
полковник Аманкалиев 
Бейбит Буркитбаевич. Он 
поздравил личный состав 
с праздником, поблагода-
рил за службу, а также пе-
редал слова поздравления 
от 

Министерства оборо-
ны и командования Де-
сантно-штурмовых войск. 
Также поздравил с празд-
ником гостей, поблагода-
рил за службу присутству-
ющих ветеранов.

Также прозвучали сло-
ва благодарности и на-
путствия в выступлениях 
заместителя председателя 
Общественного Объеди-

нения участников войны в Афга-
нистане  города Қонаев старшего 
прапорщика запаса Рощина Вик-
тора Михайловича и председателя 
Общественной организации участ-
ников боевых действий на Таджик-
ско-Афганской границе города Қо-
наев гвардии старшего прапорщика 
запаса Сарсенбаева Серика Сагие-
вича. 

Председатель Общественного 
Обьединения «Ветераны Воору-
женных Сил Республики Казах-
стан» по Алматинской области 
полковник запаса Акбалиев Батыр-
хан Жардемович поздравил присут-
ствующих с праздником и от имени 

Министерства Обороны РК вручил 
ветеранам-десантникам юбилей-
ные медали к 100-летию первого 
Министра обороны Республики 
Казахстан, генерала армии, Героя 
Советского Союза, Халық Қаһар-
маны Сагадата Нурмагамбетова за 
военно-патриотическую работу с 
молодежью Алматинской области 
и города Қонаев - гвардии подпол-
ковнику запаса Волокитину К.В., 
гвардии старшему прапорщику 
запаса Сарсенбаеву С.С., гвардии 
старшему сержанту Нуржигитовой 
Б.А. Ветеран ВС РК подполковник 
медицинской службы запаса Фе-
доров Станислав Анатольевич по-
здравил собравшихся с праздника-
ми и прочитал стихи собственного 
сочинения, посвященные Дню Де-
сантно-штурмовых войск, а также 
подарил командованию и музею ча-
сти, воинам-десантникам и ветера-

нам памятные открытки. 
Далее прошло награж-
дение отличившихся по 
службе военнослужа-
щих от имени командо-
вания части. В формате 
праздничных меропри-
ятий бойцы-десантни-
ки продемонстрировали 
приемы рукопашного 
боя и элементы атаки. 
Вниманию гостей пред-
ложен показ стрелково-
го и группового оружия, 
специального десантно-
го снаряжения и средств 
связи.

Гости посетили воен-
ный музей части. Вете-
раны сделали записи в 
Книге посетителей.

Далее состоялся 
праздничный концерт, 
организованный пред-

ставителями художественной са-
модеятельности войсковой части 
32363.

Было организовано памятное 
фотографирование проведенных 
мероприятий.

День Десантно - 
штурмовых войск 

Взлетает в небо самолёт,
Сверкая в солнечных лучах.
Всё чередом своим идёт
В Десантно-штурмовых войсках.
Вот парашютов купола
Плывут, купаясь в синеве,
Чтобы спокойною была
Жизнь казахстанцев на земле.
Тельняшки, мокрые от пота,

Для вас преград на свете нет!
Вперёд, крылатая пехота!
Всё сможет голубой берет!
Не зря элитой вас считают
В рядах защитников страны.
И с детства многие мечтают
Служить в десанте пацаны.

С Днём ДШВ, чтит Казахстан 
своих сынов! Здоровья, счастья 
вам, пусть светит солнце ярко! И 
полным купол будет, небо мирное 
без облаков, а  приземленье - будет 
мягким! 

Станислав ФЕДОРОВ, 
подполковник медицинской 

службы запаса,  ветеран ВС РК 
г. Қонаев

К Дню столицыК Дню столицы

ДЕСАНТНИКИ ОТМЕТИЛИ ПРАЗДНИКИДЕСАНТНИКИ ОТМЕТИЛИ ПРАЗДНИКИ

Ел басына нәубет келген кешегі отты жылдарда  біздің 
ауылдан да талай боздақтар майдан даласына кетіп, солар-
дың кейбіреулеріне туған жер топырағын басу бұйырмай, 
оралмай қалғаны анық. Араға жылдар салса да олардың 
тағдыр жолдары кейінгі ұрпаққа ұран, үлгі-өнеге болып, 
олардың тұлғалары биіктеп келе жатқанын мойындауы-
мыз керек. Аға ұрпақтың ерлікке толы жолдары болмаса 
бүгінгі жарқын өмірді көре алар ма едік, жоқ па, жауабы 
қиындау сұрақ екені даусыз. Бүгін сол аға-әкелеріміздің 
бір-екеуінің өмір жолдарына тоқталғымыз келіп отыр. 

6 июля 2024 года в войсковой части 32363 состоялись 
торжественные мероприятия по случаю  празднования 
Дня столицы Республики Казахстан города Астана и 24-й 
годовщины Десантно-штурмовых войск.

Бүгіндері олардың ұрпақтары ба-
баларының даңқына дақ түсірмей, 
мыңғыраған төрт түрлік малды өсіріп, 
танаптарда жайқалтып егінін егіп, биз-
нестерін ұлғайтып, кәсібіне сай нәсібін 
тауып, жұмыла еңбек етіп жатқан жайы 
бар. Тәуелсіз Қазақстанның өртеңге 
шыққан көгіндей желкілдеп, талабы 
таудай жастардың өсіп, біліммен су-
сындап келе жатқанына сүйсінеміз. 
Сексенінші, тоқсаныншы жылдары 
дүниеге келген жаңа қоғамның бүл-
діршіндерінің әке-шешелері бірінен 
кейін бірі зейнетке шығып, олар өмір-
лік тәжірибесімен бөлісіп, түзу жолды 
нұсқап, ақылман кәриялық дәрижеге 
жетті. Олар үйлерінде қол қусырып 
отырмай, қоғамдық шаруарларға бел-
сенді араласып, әлі де күш-қайраты 
таусылмағанын көрсетіп келеді. Оған 
да тәубә дейміз. Өйткені, әр ата-ана 
арманы ұрпағымыз аман сау болса 
екен, заманның тыныштығын қалап, 
олар білімді, бақуатты, талапты, хәкім 
Абай айтқан бес дұшпаннан қашық 
болып, бес жақсылықты бой тұмарын-
дай сақтаса екен деп армандайды ғой. 
Барлық ардагерлердің ой-тілегі осыған 
тоғысады. «Алтау ала болса, ауыздағы 
кетеді, бесеу біріксе, берместі алады» 
деп, Майқы би айтқандай, кәриялар-
дың насихаты осындай аталы сөзді 
негізгі алып, елді жамандықтан сақтан-
дырып, бірлік пен ынтымаққа үндеп 
келеді. Өйткені, «ақылға тоқтаған елді 
дау алмайды, ынтымағы күшті елді жау 
алмайды» деп бекер айтылмаса керек. 
Бабалардан қалған осынау ұлағатты 
қағидатты тегіннен тегін айтып оты-
рған жоқпын. 

Мен өзім 2010-шы жылы зейнет 
демалысына шыққаннан беру Ше-
лек ауылындағы ақсақалдар алқасы-
на төраға болып келемін. Содан бері 
үлкенді, кішілі қоғамдық жұмыстарға 
араласып, ең бастысы, отызға тарта 
ұлт өкілдері мекендеген қасиетті ай-
мақта өзара достық пен туысқандық 
орнығып, тілі басқа болса да тілегі бір, 
ұлты басқа болса да жүрегі бір болып, 
өзара тату-тәтті тірлік жасауға үндеп, 
осы сара жолдан айнымай келеміз. 

«Әке көрген оқ жонар, шеше көрген 
тон пішер» демекші, бүгінгі артымы-
здан ізімізді басып ойын да, бойын да 
түзеп келе жатқан жастарға сүйсінеміз. 
Олар ұзын арқау, кең тұсауға салынбай, 
еңбек төсінде шыңдалып, білім өріне 
ұмтылып, сегіз қырлы, бір сырлы бо-
лып тұлғаналып келеді. Президентіміз 
Қасым-Жомарт Тоқаев билікке келгелі 
жүргізіп жатқан кемел де сарабдал 
саясатының нәтижесін қазір жүре-
гімізбен сезініп, нәтижесін көзімізбен 
көріп, риза болып келеміз. Өйтпегенде 
ше! Әсіресе ақын Мағжанның «Мен 
жастарға сенемін» деген сөзіне жаңа 
мағына қосып, талапты, талантты 
жастардың ғылым мен билік шыңы-
на талпынып шығуына айқара есік 
ашты. Еңбекшіқазақ ауданында соңғы 
екі жылдың ішінде көпшілік ауылдық 
округтерде әкім лауазымына балама-
лы кандидаттар додаға түсіп, билікке 
өрімдей жастар келді. Мүмкін, олар-
дың алғашқы кезде өндірістік, өмірлік 
тәжірибелері кемшін болар. Алайда, 
көш жүре түзеледі емес пе? Оларға 
қолдап, қолдау көрсетіп, сенім білдір-
месек, үлкендігіміз қайда? Саналы ұр-
пақты қалай тәрбиелеп шығарамыз? 
Қазір тек Шелекте ғана емес, басқа 
ауылдарының шаруа қожалықтары мен 
фермерлердің, бизнес нысандарының 
басшылары керемет жастар. Олар ша-
руасын дөңгелентіп, компьютерлермен 
есебін де шығарып,  жоспарын да жа-
сап, істерін шегендеп жүргізіп жатыр.

 Міне, осындай арынды жастардың 
ұйтқысымен көктемде Шелекте аудан 
бойынша ұлттық ойындар ұйымдасты-
рылды. Жастар ауыл кәрияларымен 
бірге бас қосып, ұлттық ойын түрлерін 
өткізудің жобасын жасадық. Тәртіпті 
қадағалау, келетін қонақтарды күту, 
тағы басқа осы сияқты мәселелер кәри-
ялардың уәжімен толықтырып іске сер-
пін бердік. Осы үлкен шараны өткізудің 
қаржылық жағын кәсіпкер жастар тү-
гелдей өздерінің мойына алды. Мұндай 
жақсы бастамадан ардагерлер де шет 
қалмай, өз ниеттерімен үлес қосты. 
Аудан, облыстың Құрметті азаматы 

Елеусіз Сұлтанғазиев бәйгі жүлдесі-
не бір өгізшесін, Әлібек Жапеков пен 
Нәдіршах Әбілов бір-бір малдан бәйгі 
жүлдесіне қосты. Ал алқа мүшесі Ер-
нат Әпеков бастаған кәриялар ақшалай 
көмектерін көрсетті. Ақсақалдардың 
осындай ақ ниеттерімен шыққан баста-
масы ұйымдастырушыларға дем беріп, 
олардың жауапкершілігін арттырды. 
Ұлттық спорт ойындары өткізілетін 
кең алаңды дайындауға сол кезде ауыл 
әкімі болған іскер басшы Сәкен Дәу-
летқанұлы да елеулі еңбек сіңірді. 
Алыс-жақыннан келген атбегілерге, 
басқа да қатысушыларға лайықты қы-
змет көрсетілді. Жиналған қарақұрым 
халыққа арнайы орындар жабдықта-
лып, барлығына тегін тамақ берілді. 
Бұл да береке мен ниеттің арқасында 
атқарылған іс болды. 

Апат айтып келмейді деген емес пе? 
Дегенмен, Алла тағаланың «Сақтансаң- 
сақтаймын» дегенін кейде естен шыға-
рып кететініміз бар. Пендешілік қой. 
Осы көктемде болған апаттың қиын-
шылығын үкімет құрылымдарымен 
бірге халық тұтастай жұмыла көтерді 
десек, артық айтқандық болмайды. 
Осындай сәттерге Шелек тұрғында-
ры, оның ішінде ардагерлер, әйелдер 
кеңесінің, ұлттық орталықтарының 
мүшелері де қол жайып қарап отыр-
мады. Олар қаржы жинап, аудандық 
әкімшілік пен «Аманат» партиясының 
филиалының ұйғарымымен солтүстік 
өңірден Түргендегі тынығу базасына 
келген балаларға бастан аяқ  спорттық 
киім-кешек және қажетті заттар сатып 
алып, оларға сыйлық жасады. Атала-
ры мен апалары келіп, оларға сый-си-
япат жасағанда көңілі жарым кішкен-
тай ұл-қыздардың жүздерінен қуаныш 
лебі ескендей болды. Балардың риза-
шылығына ие болғаннан асқан құрмет 
бар ма!

Қоғамдық ұйымдардың тара-
пынан, оның ішінде ақсақалдар, әйел-
дер кеңесінің ұйтқы болуымен қиын-
шылыққа тап болған, тұрмыс деңгейі 
төмен, мүкіндігі шектеулі жандарға, 
сөз көмегін де, бөз көмегін де беруге 
барынша ат салысып келеміз. Мәсе-
лен, денсаулығына байланысты осын-
дай тұрмыстық жағдайға тап болған 

мүгедек, әрі балалы-шағалы С. деген 
әйелдің жағдайын ескеріп, «Қаракет» 
қайырымдылық қорының көмегімен 
оған жеке тұрғын үй сатып әперілді. 
Қазір аталған азаматшаның жағдайы 
жақсарған. Балалары қамқорлыққа 
алынды. Өзі жаңадан ашылған спорт 
кешеніне жұмысқа орналастырыл-
ды. Біз осы сияқты мұқтажын айтқан 
жандардың өтініштері қанағаттандыру 
үшін тиісті құзыретті органдар алдына 
мәселе қойып, оны шешуге қол ұшын 
береміз. Талаптар ескерусіз қалмайды. 

Бұрыңғы Шелек ауданы аймағынан 
Ұлы отан соғысы жылдары бес мыңнан 
астам адам майданға Отан қорғауға 
аттанды. Олардың тең жартысынан 
астамы соғыстан оралмады. Әйелдері 
жесір, балалары жетім қалды. Соғыс-
тан жеңіспен туған жеріне оралған-
дар еңбекке араласып, тіршіліктерін 
жалғастырды. Неміс-фашист басқын-
шыларымен болған шайқаста мұз 
жастанып, қан кешкен асқан ерлігімен 
көзге түскен Т.Кенжебаев, П.Вихрев, 
Т.Қабылов, Ы.Қалдыбаев, Ж.Қайыпов 
сынды аталарымыз Кеңес Одағы Баты-
ры деген ең жоғары атаққа ие болды. 
Олардың есімдері мәңгілік ұмытыл-
майды. Аттары мектептерге берілген. 
Батырларымыздың атында спорттық 

жарыстар, басқа да қоғамдық шаралар 
өткізіліп, жастарды ұлтжандылыққа, 
отаншылыққа тәрбиелеуде. Барлық 
ауылдарда Отан соғысына қатынасқан 
ерлердің құрметіне ескерткіштер ор-
натылып, тақталар қойылған. Шелек 

ауылында әкімшілік ғимаратының ал-
дындағы алаңда кеңес кезінен орна-
тылған жалпылама ескерткіш болға-
нымен ол өскелең талапқа сай келмеді. 
Бүгінгі өршіл өрендер олардың ерлігін 
сырттай естігенімен аты-жөнін біл-
мейді. Жаңа келбетті ескерткіш ме-
мориалын жасау жөнінде ардагерлер 
ұйымы бірнеше рет мәселе көтеріп 
ұсыныс жасаудың арқасында осыдан 
екі жыл бұрын бұл мәселе шешімін 
тапты. Ауылдағы орталықтағы сая-
бақтың қайта жөнделуімен бірге Ұлы 
Отан соғысына, және ауған, басқа да 
локальды қақтығыстарға қатынасқан-
дардың құрметіне үлкен мемориал-
ды кесене жасалды. ЛЭД экраннан 
соғысқа қатынасқан бес мыңнан аса 
майдангердің есімі экраннан жарқырап 
шығады. Гранит тақтада бес батырдың 
бейнесі бейнеленген. Есімдері астына 
айшықталып жазылған. Саябақ жаңа 
әрге енді. Шыршалар, жас көшеттер 
отырғызылды. Гүлзарлар, балаларға 
арналған спорттық алаңдар жасалды. 
Саябақ қазір халықтың жиі келетін сүй-
ікті, киелі орнына айналды. Осындай 
жақсы істің басы-қасында ардагерлер 
де жүрді.

Шелектегі «Роща» деп аталатын 
ауылдың батыс жағынан орналасқан 
саябақ та қараусыз қалып келе жатыр 

еді. Былтырдан бері оны оңалтудың 
жолдары қарастырылып, жобасы жа-
салды. Биыл оған қаржы бөлінді. Тен-
дер өткізіліп, жеңімпаз мердігер жуыр-
да іске кірісті. Атқарылатын істерді 
талқылауға ардагерлер, басқа да қоғам 
өкілдері, жұртшылық белсенділік 
көрсетіп, ұсыныс, пікірлерін айтты. 
Әсіресе, саябақтағы ондаған жылдар-
дан беру өсіп келе жатқан ағаштарды 
сақтау, шірінділерден тазарту, олардың 
орнына жас көшеттер отырғызу, суару 
жүйесін жасау сияқты бірсыпыра өзек-
ті мәселелер қозғалды. Құрылыс жұ-
мысына қоғамдық бақылауды күшейту 
мәселесі де назардан тыс қалмады. Бас 
қосу соңында құрылысшылардың қыз-
меті жемісті болсын деп ақ батамызды 
арнадық.

Рухани дамусыз іс бітпейді. Ше-
лек ауылы өнерлі ұландарымен атағы 
шыққан киелі мекен болатын. Бұрын-
дары «Жігер», тағы басқа вокаль-
ды-инструментальды ансамбльдермен, 
халық театрымен атағы шыққан өңір 
1990-шы жылдардағы тоқыраудан кей-
ін істері бәсең тартып қалған еді. Осы 
істі ұйымдастырушы, ансамбль же-
текшісі Киізбаев Кәмшәт 70 жасқа то-
лып, мерейтой кең көлемде атап өтілді. 
Аталған шара жастардың өнерге деген 

ынта-ықыласына қанат бітірді. Наурыз 
тойында, Тәуелсіздік,  тағы басқа ме-
рекелер де жастардың концерттік қой-
ылымдары жұрттың көңілінен шығып 
жүр. Жас таланттар облыстық, респу-
бликалық конкурстарға қатынасып, 
жүлделі орындарға ие болуда. Мәдениет 
үйінің жанынан ардагерлер ұйымының 
қолдауымен осыдан 5-6 жыл бұрын ұй-
ымдастырылған «Ақ әжелер» ансамбілі 
де аудандық байқауларға қатынасып, 
көпшілікке танымал болып келеді. Әр 
мереке сайын жаңа концерттік бағдарла-
малар ұсынып, өнер сүйер қауымының 
ыстық ықыласына бөленуде.

Ардагерлер кеңесі қолға алған жұ-
мысының бірі-зейнеткерлердің өмір 
сүру ұзақтығын ұлғайтып, белсенді 

өмір салтын сақтауды насихаттау. Осы 
мақсатта аудан орталығы Есік қала-
сында Жания Көпжүрсінқызының бас-
шылығымен «Белсенді өмір сүру орта-
лығы» ашылған болатын. Орталықтың 
атқарып жатқан жұмыстарымен та-
нысқан соң ауылымызда да  осы орта-
лықтың филиалын ашуды ұйғардық. 
Бұл тілегіміз ауыл әкімшілігі және Жә-
ния Көпжүрсінқызының тарапынан да 
қолдау тапты. Қазір бұл жұмысқа бас-
шылық жасайтын әкімші тағайындал-
ды, мамандар да іріктелуде. Олар қысқа 
мерзімді курстардан өтіп, лицензиясын 
алды. Белсенді өмір сүру орталығының 
жаттығу спорттық ойындары жасалған 
шартқа сәйкес Шелек мәдениет үйінде 
және спорт сауықтыру кешенінде өт-
кізілетін болады. Зейнеткерлерге бар-
лық қызмет түрлері мемлекет есебінен 
тегін көрсетіледі. Шелекке жақын ор-
наласқан ауылдардың зейнеткерлері де 
спорттық сауықтыру жаттығуларына 
келіп, қатынасуларына жол ашық.

«Қарты бар ауылдың қазынасы бар» 
деген ғой. Уақыт жылжыған сайын 
денсаулық та сыр бере бастайды.  Сон-
дықтан зейнеткерді мәдени-көпшілік 
жұмыстарға, спорттық сауықтыру 
жаттығуларына тарту арқылы олар-
дың денсаулығын жақсартуға ықпал 
жасаймыз. Шелектегі №2 аудандық 
аурухана басшылығымен келісе оты-
рып зейнеткерлерді уақтылы дәрігерлік 
тексеруден өткізу, оларды қабылдауға 
қолайлы жағдай жасау, тегін дәрі-дәр-
мекпен қамтамасыз ету сияқты жұмы-
старды бірігіп шешіп отырамыз. Емха-
на жанынан жалпы дәрігерлік алғашқы 
көмекті көрсетуді бақылау жасау және 
өзара іс-қимылды үйлестіру үшін 
«Халық кеңесі» ақыл қосу орталығын 
ашып, кездескен кемшіліктер болса 
оны дау-дамайсыз шешуге қол жеткізіп 
келеміз.

Ардагерлер ұйымы Шелектегі №2 
сот басшылығының ұйымдастыруымен 
бірнеше кездесу өткізіп, іс-қимылды 
үйлестіру жөнінде келістік. Қәзіргі кез-
де ұсақ құқық тәртібін бұзу, ажырасу,  
отбасылар немесе көршілер арасын-
дағы өзара келіспеушіліктер сияқты 
жағымсыз жағдайлар кездесіп жатады. 
Осындай кемшіліктерді полиция бөлім-
дерімен сотқа жеткізбей, бірігіп қарап, 
дауды медиаторлар арқылы шешуді ұй-
ғардық. №2 аудандық сот төрағасы мен 
ардагерлер кеңесі меморандумға қол 
қойып, тиісті жұмыс жүргізе бастады. 
Жақында Орталық ардагерлер кеңесі 
«Дәнекер» жобасын қабылдағаны бел-
гілі. Бұл істі біздің бастағанымызға бір-
шама уақыт болды. Медиаторлардың 
жетекшісі болып ардагерлер ұйымы 
төрағасының орынбасары Ә.Жәпеков 
сайланды. Ол- бұрыңғы құқық қорғау 
органның қызметкері, заңгер. Осы 
бағытта біршама жұмыстар атқарылып 
жатыр. 

Ауылда қандай іс-шара ұйымдасты-
рылып өткізілмесін оның барлығына 
ардагерлер ұйымының мүшелері бел-
сенді қатынасып жүр. Наурыз тойы, 
жеңіс мерекесі, тәуелсіздік күні, тағы 
басқа іс-шаралардың бел ортасында 
кәриялар жүреді. Көпшілікке жүрек 
жарды лебізін арнап, ақ батасын беріп 
жатады. Бұл да-ардагерлерге көрсетіл-
ген құрмет. 

Ардагерлер ұйымының жұмысы-
ның бір тармағы - жастарды иман-

дылыққа, адамгершілікке, отан-
шылыққа тәрбиелеу. Шелек ауылында 
9 орта мектеп, 2 спорт кешені, музыка 
мектебі, оқушылардық шығармашалық 
орталығы, медицина және политехни-
калық колледждер бар. Мемлекеттік 3 
бала-бақша және бірнеше жеке меншік 
бала бақшалары бар. Ардагерлер ұй-
ымының мүшелері мөлтек аудандарға 
бөлініп, әр мектепке бекітілген. Сол 
жерлерде өткізілетін тәрбие жиында-
рына,  басқа да шараларға қатынасып 
жүр. Маселең, ардагер Е.Сұлтанғазиев 
және өзім политехникалық колледжде 
«Еңбек ер атандырады» деген тақы-
рыпта өткізілген мамандық таңдау 
кешіне қатынасып тәжірибемізбен 
бөлістік. Өз ойымызды ортаға салдық. 
Студенттердің қойған сұрақтарына 
тұшымды жауап беруге тырыстық. 
Мұндай тәрбиелік жиындар мен кеш-
тер №1 гимназияда, Ә.Молдағұлова 
атындағы және басқа да орта мектеп-
терде өткізілді. Ата-аналардың бала 
тәрбиесіндегі рөлі, жасөспірімдер та-
рапынан құқық тәртібін бұзушылыққа 
жол бермеу,  еңбек дағдысын қалыпта-
стыру, жаман әдеттерден сақтандыру, 
тағы басқа өзекті тақырыптарда келелі 
әңгімелер қозғалды. Мұндай жүйелі 
жұмыстар әйелдер, ардагерлер кеңесі 
мүшелері қатынасуымен күзет бөлімі 
қызметкерлерімен мұрағат және тари-
хи өлкетану музейінде де өткізілді. 

Қоғамдақ ұйым болғандықтан жұ-
мыс барысында әкімшілік құрылым-
ның көмегіне сүйенеміз. Онсыз жұмыс 
бітпейді. Өйткені, зейнеткерлерден 
бастап село тұрғындарына дейін кездес-
кен қиыншылықтарын, ауылда болып 
жатқан жайсыз жағдайларды бізге ай-
тып, оны шешуге көмек сұрайды. Бұл 
да бізге көрсетілген сенім деп есептей-
міз. Бірнеше жыл болды, әкімшілік ғи-
маратынан ардагерлер ұйымына арнайы 
кабинет бөліп берілді. Жиналыс, кеңе-
стерімізді сол жерде өткіземіз. Біздің та-
рапымыздан айтылған ұсыныстарымыз 
бен тілектеріміз ескерусіз қалмайды. 
Уақтылы шешіліп жатады. 

Жасалған жағдайға, көрсетіл-
ген сенімге сәйкес ардагерлер ұйы-
мы ауыл, аудан әкімдігінің сұранысы 
бойынша округ аумағындағы облыс 
құзыретімен шешуге жататын мәселе-
лерге бізді де араластырып отырады. 
Әсіресе, қаржыға байланысты істер. 
Мәселен, Шелек ауылындағы аудандық 
ауруханаға тіркелген адамдардың күрт 
көбеюіне байланысты КТ аппаратын 
сатып алуға көмек көрсету жөнінде 
облыс әкімінің қабылдауына жазылып, 
сұраныс жасадық. Нәтижесінде, көп 
өтпей емхана аса қажетті қымбат аппа-
ратпен қамтамасыз етілді. Пациенттер 
КТ аппаратына түсу үшін Алматыға 
сабылмайтын болды. Сол сияқты осы-
дан төрт жыл бұрын «спорт сауықтыру 
кешені саламыз, қаржы бөлеміз» деп 
айтылғанымен ол сөз ұзын арқау, кең 
тұсауға айналып кетті. Бұл мәселені 
шешу үшін облыс бөлінбей тұрған-
да Талдықорғанға барып, облыстық 
әкімшілікте Парламент мәжілісінің 
депутатының қабылдауында болдық. 
Жағдайымызды барынша түсіндіріп 
айттық. Спорт кешенін салуға бюд-
жет тарапынан қаржы бөлуге ықпал 
жасауын сұрадық. Бұл өтінішіміз қа-
нағаттандырылып оң шешімін тапты. 
Қаржы бөлінді. Спорт кешені салынып, 
жастардың спортпен шұғылдануына 
мүмкіндік жасалды. Шелек ауылының 
аумағы да кеңейіп, халық саны да 40 
мыңға таянып қалды. Тоғыз жолдың 
торабына орналасқан. Ауру-сырқаумен 
келушілер саны өте көп. Облыс бас-
шысы ауданды аралағанда Шелектегі 
аурухана мен емхана жағдайын көзімен 
көрді. Елдің өтінішін естіді. Осының 
арқасында болашақта ауылымызда 
көпбейінді аурухана салынатын бол-
ды. Тек кәриялардың ғана емес, ауыл 
тұрғындарының үніне құлақ асқан, оны 
ескерген Президентіміздің «Еститін 
Үкімет» қағидатын жүзеге асырған ау-
дан, облыс басшыларына шынайы ри-
зашылығымызды білдіріміз.

Президентіміз Қасым-Жомарт Ке-
мелұлының құрылтайда, басқа да фо-
румдарда сөйлеген сөзінде қозғалған 
мәселелерді іске асыру бағытында Арда-
герлер ұйымына да маңызды міндеттер 
жүктеп отыр. Жоғарыда айтқандарымыз, 
біздің бастауыш ұйымының атқарған 
жұмыстарының бір парасы ғана. Арда-
герлер жылдар бойы жинақтаған бай 
тәжірибесін ортақ іске – жастар тәрби-
есіне, ұлттар мен ұлыстар арасындағы 
туысқандық, достықты нығайту, ха-
лықтың әлеуметтік-тұрмыстық жақсарту 
ісіне өз үлесін қоса береді.

Әбілбек АЙТАҚЫНОВ,
Райымбек және Еңбекшіқазақ 

аудандарының Құрметті азаматы, 
Шелек ауылдық округі ардаге-

лер ұйымының төрағасы.
 Еңбекшіқазақ ауданы

Бастауыш ұйымдарда Бастауыш ұйымдарда 

АРДАГЕРЛЕР ҚОСҚАН ҮЛЕС МОЛ 
Ежелден еле шырайлы, жері шұрайлы Шелек өңірі жылдан жылға экономикалық жағдайы 

жақсарып, село тұрғындараның әл-ауқаты артып, мәдени-тұрмыстық деңгейі көтеріліп, оң 
өзгерістер әр жүрекке қуаныш ұялатып, болашаққа деген сенімді күшейтіп келеді. Тәуелсіздік 
алдық, егемендікке қол жеткіздік. Нарық талабымен заман да өзгерді. Шелекте жұмыс күшін 
аса көп қажет ететін техникалык дақыл-темекі саласына да шектеу қойылды. Соның арқа-
сында шаруалар еркіндік алып, егіс құрылымы әртанаптандырылды. Жұмыс та бұл салада 
жанданып, қарқын алып барады. Аймақтан Ә.Битаев, Ә.Әметов, Т.Тоқпаев, Ж.Боқбасаров, 
А.Бертаева, Ү.Үсенов және Ж.Әлімбетов сынды жеті бірдей Социалисттік Еңбек Ері жоғары 
атаққа ие болып, аудан мәртебесін өсірген болатын. 



Жарияланған мақа ла ав  то  р  ла  рының 
пi кiр лерi ре  дак ция көз қа расын 

бiл дiр мейдi.

Суреттердің сапасы үшін
редакция жауап береді.

АЙБЫННЫҢ АБЫРОЙЫ

ӨМІР СҮРСЕҢ, КӨРЕ БЕРЕСІҢ...

Әңгіме арқауы Жапек батыр ауылында орналасқан «Алан» спорт клубында осынау бір әлемдік 
деңгейде, бұқаралығы жағынан көш бастаушы спорт түрлерінің қатарындағы волейбол ойынының 
сан алуан әдіс-тәсілін меңгертіп, шәкірттерінің шеберліктерін шыңдап жүрген жас жаттықтырушы 
Айбын Әбәкірұлы туралы болмақ. 

Айбын-ауылымыздың азаматы. Ол  1994 жылы туған, 
жоғары білімді. Қазақтың ұлттық туризм академиясының 
2018 жылғы түлегі. «Алатау жастары» ұйымының белсенді 
мүшесі. 

Өзінің спорттық мансабында Қазақстан Республикасы 
әуесқой волейболшылар біріншілігінде өнер көрсетіп, 
2019 жылы «Қызылорда», 2020 жылы «Үшқоңыр» ко-
мандаларының сапында екі дүркін республика чемпи-
оны атанған. 2024 жылғы Алматы облысының көктемгі 
біріншілігінде Айбын жаттықтыратын қос бірдей коман-
да жүлделі орындардан көрініп, ауылдастарын қуанышқа 
бөледі.

Атап айтқанда, 2008-2009 жылдары туылған жас өспірім-
дер командасы үшінші орынды иеленді. Ал, 2010-2011 жыл-
дары туылған балалар командасы барлық қарсыластарынан 
басым түсіп, облыс чемпионы атанды. Команда сапында ке-
лешегінен үміт артар талантты ойыншылар да бар екен. Со-
лардың бірегейі-шабуылшы Мұрат Айдар. Айдар біріншілік-
тің ең үздік ойыншысы деп танылып, арнайы тағайындалған 
жүлдеге ие болды. Әрине, бұл жеңістер аянбай төккен тердің 
арқасында келгені белгілі. 

Бүгінгі волейбол сүйер қауымның арман үміті азия, әлем 
біріншіліктерінде, олимпиада ойындарында лайықты өнер 

көрсете алатын Қазақстан құрама командасына қол соғып 
жанкүйер болу. 

Олай болса жас жаттықтырушы,халыққа абыройлы  Ай-
бын Әубәкірұлына келешекте шәкірттерінің шеберлік дең-
гейі ел үмітін ақтайтындай дәрежеге жетсін деген ізгі тіле-
гімді жеткізгім келеді. 

Ащыбұлақ ауылдық округі 
ардагерлер кеңесінің төрағасы.

Бір үзік сыр
Бірінші әңгіме: 

ӨМІР ТУРАЛЫ...

Жасың келген сайын ұйқы азайып, уайым 
көбейеді екен. 

Күлкіден күрсінуің артады. 
Жас кездегідей бас салып салғыласқың 

да келмейді. Өзіңдікі дұрыс екенін білсең де, 
дәлелдеуге тырыспайды екенсің. Адуыннан 
алыс жүруге тырысасың. Ақылдыларға ауы-
зың ашылмайды. Не болса соған, данышпан-
сып, ақылың шашылмайды. 

Жастық шақта байқамағанды байқай-
сың, өз ақымақтығыңа басыңды шайқай-
сың. Кеткен кетігіңді толтырғың келеді, 
бұрынғыдай қонақта емес, өз шаңырағыңда 
отырғың келеді. Жолдасыңа да бұрынғы-
дай назданып, еркелемейсің, не болса 
соған сүйреп желкелемейсің. Жас келген 
сайын жарыңды жағалайсың, бұрынғы-
дан да бағалайсың. Балаларыңа да міндет 
етпей көбісін, қарайсың осылар деп ұр-
пағым, өрісім. 

Жастықта қыдырғанды аңсасаң, енді қо-
нақ келгенді аңсайсың. Бұрын сериалдан 
шаршасаң, енді немереден шаршайсың. 

Әрнәрсеге байыппен қарап, саралайсың. 
Қиындықты қай пейілімнен демейсің, 

тағдырдың жазуы дегенге көнесің.. Жерор-
тасында тұрғаныңды өзің де сезесің. Ия.... 
Бұл өмір!

Бабалар сөзі-тәрбие көзі
Екінші әңгіме: 

ҚАРИЯ МЕН БАЛАНЫҢ ӘҢГІМЕСІ

- Адамның ақылы қайда?-депті қарт.
- Адамның ақылы-тілінде.-депті бала.
- Жоқ, балам. Тіл-ақылдың айнасы. Ақыл-

істің пайдасы. Есіңде болсын, ханның ақылы 
тағында, әкімнің ақылы жанында, ғалымның 
ақылы басында, ананың ақылы жасында, 
жігіттің ақылы жақсылығында, ақымақтың 
ақылы кім көрінгеннің қалтасында.-депті 
қарт.

- Елді кім, үйді кім бүлдіреді?-депті қарт.
- Ата, елді өсекші бүлдіреді, үйді ақылсыз 

бала бүлдіреді.-депті сонда бала.
- Жоқ, балам, олай емес. Есіңде болсын, 

ақылсыз басшы елді бүлдіреді, ақылсыз әйел 
үйді бүлдіреді. Әкім ақылсыз болса, ел то-
зады. Өсек әкімді өсірмейді. Өсекті тыңдау 
әкімге жараспайды. Өсиетті тыңдамау 
тақтағы ханға жараспайды.-депті қария.

- Үйдегі алтын қазық кім?-депті қарт.
- Ата, үйдегі алтын қазық-ер жігіт.-деген 

екен бала.
- Жоқ, балам, үйдегі алтын қазық- анаң. 

Ана ақылды болса бала дана болады. Ана 
тәрбиесі-қызға үлгі, әке тәрбиесі-ұлға 

үлгі. Анаң-ақылшың, әкең-қамқоршың, 
ағаң-қорғанышың, інің-сүйенішің, қарын-
дасың қанатың екенін ұмытпа. Ананы сый-
ламағанның ақылы кем, әкені сыйламаған-
ның жақыны кем. Ананың мейірімі-көзінде, 
ықыласы-көңілінде, ақылы-сөзінде.-дейді 
қарт.

- Өмір сүру үшін не қажет?-деген екен 
тағы қария кісі.

- Өмір сүру үшін алтын, ақша, нан, мал 
қажет.-депті бала. 

- Жоқ, балам, өмір сүру үшін су, от,  тұз, 
қыз, ақыл қажет. Су тіршіліктің нәрін береді. 
От  өмірдің сәнін береді. Тұз астың дәмін 
келтіреді. Қыз көңілдің сәнін келтіреді. Ал 
ақыл өмірдің мәнін береді. Адам ақылымен 
ағайынды табады. Ақылсыз адам ағайыннан 
безеді.-депті қарт.

- Шындықты не бұзады?-деген екен қарт.
- Шындықты тіл бұзады.-депті.
- Дұрыс балам, шындықты тіл бұзса 

өкініші көбейеді, не өсек көбейеді. Шын-
дықты білу қиын. Айтылған сөзді тоқтату 
қиын. Адам шындықты білмесе, өсек қы-
лады. Өсек ерді бұзады. Өсекті көп айтқан 
шындықты білмейді. Ал шындықты білген 
өсекшіге ере бермейді. Өмірде шындықты 
өсек бұзады.-депті қария.

- Адамға ақыл беретін кімдер?-депті тағы 
қарт.

- Ана тілі ғой ақыл беретін.-депті бала.
- Жоқ, балам, ана тілі ойды өсіреді. 

Адамға ақыл беретін ата-ана, ұстаз, дос 
екенін ұмытпа. Жақсы ақыл адамды тез 
есейтеді. Ата-ана ақылын ұлы мен қызы-
на айтады, ұстаз шәкіртіне айтады. Адамға 
ақыл беретін адал дос. Адал дос-ақылшың. 
Ақылшы дос-жақының. Досы көптің табысы 
көп. Табысы көптің жақыны көп. Достықтың 
көзі ақылдан басталады.-депті қарт сонда.

- Достықты не нығайтады?-депті қария 
кісі.

- Ата, достық пен жолдастықты ынтымақ, 
бірлік, теңдік, туыстық пен бауырмалдық 
нығайтады-деп жауап беріпті бала.

- Дұрыс балам, сенің айтқаның достық 
пен жолдастықты дамытады. Есіңде болсын, 
шын достың ақылдыға тән екенін ұмытпа. 
Өмірде біреумен дос болуды ойласаң, «сәле-
метсіз бе», «кешіріңіз», «рахмет», «сау бо-
лыңыз», «сәлем айтыңыз», «рұқсат па» де-
генді үйрен. Сәлемдесуді білген кешіре де 
біледі. Кешіре білген рахметті де айта біледі. 
Жөн сөз көңілді өсіреді. Жөнсіз сөз өмірді 
өшіреді-депті қарт өз ойын қосып.-«Баба-
лар сөзі-тәрбие көзі» деп дана халқымыз 
бекер айтпаған. Сондықтан әрбір тәрбиелі, 
иманды, ибалы ұл-қыздарымыз қарияларға 
жақын болып, ол кісілерден өмірлік қазына-
ларын, өнегелі жолдарын үйреніп, ақылда-
рына құлақ аса білуі керек. Қариясын сый-
лаған, ақылына тоқтаған ұрпақ ешқашан 
жаман болмайды.

Ғибрат
Үшінші әңгіме: 
ҰЛ МЕН ҚЫЗ

Тұрмысқа шықпаған, ақылына көркі сай, 
өте бiр сұлу қыз медреседе білім береді. Бір 
күні әріптестері одан не үшін осындай сұлу, 
тәрбиелі бола тұра тұрмыс құрмай жүргенін 
сұрайды.

Жауап ретінде ұстаз қыз мына оқиғаны 
баяндайды: -Баяғыда бір әйелдің бес қызы 
болған екен, әйелі алтыншысына аяғы ауыр 
кезде күйеуі осыдан тағы да қыз туатын бол-
саң, көзін құртамын-дейді.

     Алланың ісі, әйел тағы да қыз босанады. 
Күйеуі қызды алып таң намазында, мешіттің 
есігі алдына қойып кетеді. Күн бата, құптан 
намаздан соң қараса, қызды ешкім алмаған. 
Амал жоқ, қайта алып келеді. Дәл осылай бір 
аптаға жалғасады, нәтиже болмаған соң өз-
дерінде қалдырады.

Жылдар өтіп, әйелі ұл босанады. Бірақ ұл 
келген соң, ұзамай үлкен қызы қайтыс бола-
ды. Артынша тағы төрт ұл босанып, әр ұлы 
туылған сайын бір қызы өмірден өтіп отырады. 
Тек, алтыншы, кенже қызы ғана тірі қалады. 
Сол алтыншы қыз мына мен едім. Ал менің 
тұрмысқа шықпай жүргенім, үйде жалғыз 
қалған қарт әкеме қарап, қамқор болып жүр-
генім. Өзімнен кейінгі бес бауырымның 
үй-жайы бөлек, бір-екі айда бір хабар алып 
тұрады...

Ал әкем байғұс, күнде жұмыстан келгенімді 
күтіп:-Қызым, «Еркектен еркек туады» деушi 
еді, жалған екен. Нағыз еркектен қыз туады 
екен,-дейді телміре терезеге қарап...

Екі таңба
Төртінші әңгіме: 

ЖАҚСЫЛЫҚ ПЕН ЖАМАНДЫҚ

Жасы үлкен ата мен оның немересі үйдің 
алдында ырсылдап, алпарысып жатқан екі 
итке қарап отырыпты. Иттердің біреуі ақ, 
екіншісі қара екен. 12 жасар немере өзін біл-
гелі осы иттер үнемі атасының үйі алдында 
алпарысып жататын. Атасы көзін алмай қа-
райтын ірі иттер еді бұлар.

Немере: -Ата, иттеріңіз соншалықты үл-
кен ғой, үйіңізді қорғауға біреуі де жетер еді 
ғой, неге екеуін ұстайсыз? Ал түстері неге 
біреуі ақ, екіншісі қара болуын қаладыңыз?- 
деп сұрады атасынан.

Жасы 70-ке жеткен ата немересіне күлім-
деп қарады да: - Ол иттерім,-деді,-мен үшін 
екі таңба, балам.

-  Ненің таңбасы?
- Жақсылық пен жамандықтың. Тура осы 

иттер ұқсап, ішіміздегі жақсылық пен жа-
мандық үнемі күресіп жатады. Иттерге қа-
раған сайын соны ойлаймын. Сол үшін олар-
ды қасымда ұстаймын.

Кішкентай бала:- Күрес болса, онда жең-
ген мен жеңілген де болуы керек, қалай ой-
лайсыз, осы күресті қайсысы жеңіп шығады 
екен?-деп сұрапты.

Атасы балаға қүлімдеп қарап: -Қайсысы 
дейсің ба, балам? Мен қайсысына көп тамақ 
берсем - сол!

Ұрпағың туралы
Бесінші әңгіме: 

ӨЗ КҮШІГІҢ ӨЗІҢДІ ҚАППАСЫН!

Бір талды балта шауып жатса, тал жылап 
тұр дейді. Оны көрген темір балта:

 -Тал, сен мені кешір, шабу менің жұмы-
сым еді-депті.

 –Балта, сенде кінә жоқ. Менің жылап 
тұрғаныма себеп басқада. Сені құлаштап 
сермеп жатқан ағаш сабың бір кездегі менің 
бұтағым еді, нәрімді беріп, жеткізіп едім. 
Ер жеткен күшік көкжал болып иесін қап-
қандай, менің бұтағым менің өзімді шауып 
жатқанына жылап тұрмын.-деген екен.

Осы жерде арыдан ойлайтын адам үшін 
терең мағына жатқан секілді... Ұрпағың са-
налы, арлы, намысты болсын. Мүмкін сонда 
ғана қарттар үйіндегі терезеге телмірген тағ-
дырлар саны азаяр.

Міржақып Дулатов айтқан екен 
Алтыншы әңгіме: 

ҚАЙРАН, ҚАЗАҒЫМ-АЙ!

Мыржақып ағамыздың мына өлеңі кәзіргі 
кезге де дөп келеді екен. Бұл ағамыз 1885-ші 
жылы дүниеге келіп, 1935-ші жылы дүние-
ден өткен. Сол замандағы қазаққа айтылған 
осы өлең кәзіргілерге де дөп келеді. 100 жыл 
уақыт өтсе де еш өзгермеген екенбіз.

Құранды да, Құдайды да сүймейміз. 
Сұлу көрсек, оңашаға сүйрейміз.
 Жыртаң-жыртаң, қалжың айтып күлеміз,
Тыртаң-тыртаң, тойға келсек, билейміз.

Біреу озса, күңкіл-күңкіл күндейміз,
Біреу тозса, дүркін-дүркін жүндейміз.
«Намыс!» деген сөзді жиі айтамыз,
Бірақ оның не екенін білмейміз.

Дүниенің пайдасына пысықпыз.
Жәннат иісін сезе алмайтын пұшықпыз.
Бауырларға арыстанбыз, барыспыз,
Басқаларға бас игенде – мысықпыз.

Мақтаншақпыз, өтірікші, даңғоймыз,
Түтіндейміз, үрлесе де жанбаймыз.
«Жер бетінде бізден ұлы ұлт жоқ!» деп,
Өзімізді-өзіміз көп алдаймыз.

Ісіміз жоқ еске алатын тамсанып,
Селтеңдейміз әуейі боп ән салып.
Тірі ағайын пәтер таппай жүргенде
Өлгендерге әуреміз там салып...

Баспаға дайындаған 
СИҚЫМБЕКТІҢ Алтынбайы.


